Монгол Улсын Их Хурлын 2009 оны намрын ээлжит чуулганы Аюулгүй байдал, гадаад бодлогын байнгын хорооны 12 дугаар  сарын 09-ны өдөр (Лхагва гараг)-ийн хуралдаан 12 цаг 05 минутад Төрийн ордны “Г” танхимд эхлэв. 

Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 18 гишүүнээс 10 гишүүн ирж, 52.6 хувийн ирцтэй байв. 
Чөлөөтэй: Р.Амаржаргал, Р.Гончигдорж, Х.Жекей, Э.Мөнх-Очир, Х.Наранхүү, Ц.Шинэбаяр, М.Энхболд;

Өвчтэй: Ш.Сайхансамбуу, О.Чулуунбат;

Нэг. “Монгол Улсын Засгийн газар, Энэтхэг улсын Засгийн газар хооронд байгуулсан тогтворжилтын зээлийн хэлэлцээрийг соёрхон батлах тухай” хуулийн төсөл (хэлэлцэх эсэх)


Хэлэлцэж буй асуудалтай холбогдуулан Сангийн дэд сайд Т.Очирхүү, мөн яамны Төрийн нарийн бичгийн дарга Д.Баттөр, Зээл тусламжийн бодлого, хамтын ажиллагааны газрын дарга Н.Хүрэнбаатар, мэргэжилтэн н.Отгонбаяр УИХ-ын Тамгын газрын зөвлөх М.Элбэгдорж, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж нарын бүрэлдэхүүнтэй ажлын хэсэг байлцав. 


“Монгол Улсын Засгийн газар Энэтхэг улсын Засгийн газар хооронд байгуулсан тогтворжилтын зээлийн хэлэлцээрийг соёрхон батлах тухай” хуулийн төслийг Сангийн дэд сайд Т.Очирхүү танилцуулав. 


Танилцуулгатай холбогдуулан УИХ-ын гишүүн Н.Энхболдын асуусан асуултад Сангийн дэд сайд Т.Очирхүү хариулж, тайлбар хийв. 


УИХ-ын гишүүн С.Оюун санал хэлэв. 


З.Энхболд: - “Монгол Улсын Засгийн газар, Бүгд Найрамдах Энэтхэг Улсын Засгийн газар хооронд байгуулсан тогтворжилтын зээлийн хэлэлцээрийг соёрхон батлах тухай” хуулийн төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:  
10


Татгалзсан:

0


Бүгд:


10


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн Д.Хаянхярваа УИХ-ын чуулганы нэгдсэн хуралдаанд танилцуулахаар тогтов.


Хуралдаан 12 цаг 11 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА





З.ЭНХБОЛД

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ






Ц.АЛТАН-ОД

УЛСЫН ИХ ХУРЛЫН 2009 ОНЫ НАМРЫН 

ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 12 ДУГААР САРЫН 09-НЫ ӨДӨР (ЛХАГВА ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 12 цаг 05 минутад эхлэв. 


 З.Энхболд: - 2009 оны 12 сарын 09-ны өдрийн хурлыг эхлүүлье. Ирц танилцуулъя. Ирцэд түрүүн бүртгүүлсэн Я.Батсуурь гишүүн, Н.Ганбямба. Х.Жекей гадаадад томилолттой. Ирсэн Д.Зоригт, С.Оюун, Д.Хаянхярваа, Ч.Хүрэлбаатар. М.Энхболд, С.Батболд нарыг ирцэд авч байгаа. Л.Болд сайд гадаад уулзалттай. Ирцэд оръё гэсэн. Ингээд ирц бүрдсэн учраас хуралдаанаа эхэлье. 


Хэлэлцэх асуудал өнөөдөр тарааснаар хоёр байгаа. Гэхдээ Малын индексжүүлсэн даатгалын төсөл Төсвийн байнгын хорооны хурлаар хэлэлцэгдэж амжаагүй байгаа учраас энэ асуудлыг хойшлуулах, хэлэлцэх асуудалд оруулахгүй байх саналтай байгаа. Тэгээд өнөөдрийн хэлэлцэх асуудал бол Монгол Улсын Засгийн газар, Бүгд Найрамдах Энэтхэг Улсын Засгийн газар хооронд байгуулсан тогтворжилтын зээлийн хэлэлцээрийг соёрхон батлах тухай хуулийн төслийг хэлэлцэх эсэх байгаа. Энэ зээлийн хэлэлцээрт гарын үсэг зурагдаад одоо хоёр дахь шат нь орж ирж байгаа. Энэ дээр саналтай гишүүд байна уу? Хэлэлцэх асуудлаа баталъя гэсэн гишүүд гараа өргөнө үү. Хэлэлцэх асуудал дэмжигдлээ. Асуудлаа эхэлье. 


Монгол Улсын Засгийн газар, Бүгд Найрамдах Энэтхэг Улсын Засгийн газар хооронд байгуулсан тогтворжилтын зээлийн хэлэлцээрийг соёрхон батлах тухай хуулийн төслийн хэлэлцэх эсэхийг хэлэлцэнэ. 


Ажлын хэсэг, Сангийн дэд сайд Т.Очирхүү, Сангийн яамны Төрийн нарийн бичгийн дарга Д.Баттөр, Н.Хүрэнбаатар Сангийн яамны Зээл тусламжийн бодлого, хамтын ажиллагааны газрын дарга, н.Отгонбаяр мөн яамны мөн газрын мэргэжилтэн. Энэ улсууд ирсэн байна. 


Зээлийн төслийн танилцуулгыг Сангийн дэд сайд Т.Очирхүү хийнэ. 


Т.Очирхүү: - Эрхэм гишүүдийн энэ өдрийн амар амгаланг айлтгая. 


УИХ-аас баталсан төсвийг тэнцвэржүүлэх, алдагдлыг санхүүжүүлэх бодлогын арга хэмжээний хөтөлбөрийн хүрээнд Монгол Улсын Засгийн газар, Бүгд Найрамдах Энэтхэг Улсын Засгийн газар хооронд 25.0 сая америк долларын тогтворжилтын зээлийн хэлэлцээрийн төслийг хэлэлцэн тохирсны үндсэн дээр Монгол Улсын Ерөнхийлөгч Цахиагийн Элбэгдоржийн Бүгд Найрамдах Энэтхэг Улсад хийсэн төрийн айлчлалын үеэр буюу 2009 оны 09 сарын 14-ний өдөр Тогтворжилтын зээлийн хэлэлцээрт гарын үсэг зурж баталгаажуулсан юм. 


Энэхүү тогтворжилтын зээл нь улс төрийн, нийгмийн, цэргийн ямарваа нэгэн зорилго агуулаагүй бөгөөд Монгол Улсын төсвийн алдагдлыг бууруулахад чиглэгдсэнээрээ онцлогтой юм. 


Үндсэн зээлийн болон хүүгийн төлбөрөөс 10 жилийн хугацаанд чөлөөлөгдөнө. Зээлийг ашиглах үед Засгийн газраас ямар нэгэн нэмэлт нөхцөл шаардаагүй. Үүгээрээ энэ зээл нь бусад олон улсын байгууллага, хандивлагч орнуудаас авч байгаа хөтөлбөрийн зээлүүдээс илүү хөнгөлөлттэй нөхцөлтэй юм. Зээлийн нөхцөл нь хугацаа нь 30 жил. Үндсэн зээлийн болон хүүгийн төлбөрөөс чөлөөлөгдөх хугацаа нь 10 жил. Жилийн хүү нь 1 хувь. Тогтворжилтын зээлийн хэлэлцээрийг монгол, англи, хинди гурван хэл дээр байгуулсан. Бүгд Найрамдах Энэтхэг Улсын Засгийн газраас уг зээлийн хэлэлцээрт гарын үсэг зурж баталгаажсаны дагуу Монгол Улсын Засгийн газарт 25.0 сая америк долларын тогтворжилтын зээлийн мөнгөн шилжүүлгийг хийсэн. 2009 оны 10 сарын 29-ны өдөр Монголбанкинд төрийн сангийн дансанд орж ирээд байж байгаа юм. 


Эрхэм гишүүд ээ, 


Зээлийн хэлэлцээрийг УИХ-аар соёрхон батлуулахаар Зээлийн хэлэлцээр соёрхон батлах тухай хуулийн төсөл, хуулийн үзэл баримтлал, Засгийн газрын хуралдааны 60 дугаар тэмдэглэл, холбогдох бусад баримт бичгийн хамт та нөхдөд танилцуулж байгаа юм. 


Та бүхэн уг хэлэлцээрийг хэлэлцэн соёрхон баталж өгөхийг хүсэж байна. 


Анхаарал тавьсанд баярлалаа. 


З.Энхболд: - Асуулттай гишүүд гараа өргье. Н.Энхболд гишүүн. 


Н.Энхболд: - 2010 оны жишээ нь 250 мянга бол сая төсөвт тусгагдсан уу? Төсвийн алдагдал нөхөхөд гадны зээл тусламжийн хөрөнгө тусгагдсан байгаа юу? 


Т.Очирхүү: - Тусгагдсан. 


Н.Энхболд: - Эд нарыгаа яг одоо жишээ нь Энэтхэгээс орж ирсэн, бусад доноруудаас орж ирсэн энэ тийм тийм зориулалтаар гэж. 


Т.Очирхүү: - Хүү нь эхний 10 жилд учраас үндсэн төлбөр болон хүү нь чөлөөлөгдсөн учраас юм байхгүй. Алдагдлыг нөхөх эх үүсвэр болж тусна. 


Н.Энхболд: - Тэгээд юунд зарцуулахаа Засгийн газар тухайн үед шийдээд явах юм уу, эсвэл бүр тодорхой Энэтхэгийн 250-ыг жишээ нь тийм тийм юманд гээд заасан байгаа юу? 


Т.Очирхүү: - Тусгай нөхцөлүүд байхгүй. 


З.Энхболд: - Санал, дүгнэлттэй гишүүд байна уу? Энэ зээл бол нөгөө цэвэр төсвийн зээл учраас ямар нэгэн шахаа, зөвлөх, үйлчилгээ, дагалдах юм байхгүй. Тэр чигээрээ 25.0 сая нь төсөв рүү ороод алдагдал нөхөөд явж байгаа. Улсын төсвийг батлахдаа бүгд тоогоороо суусан байгаа. Азийн хөгжлийн банк, Япон Улсын Засгийн газар, Дэлхийн банкнаас авдаг зээлүүдтэй адилхан нөхцөл, адилхан дэг журмаар явж байгаа зээл байгаа. 


Санал, дүгнэлт хэлэх гишүүд байхгүй бол санал хураалтдаа оръё. 


Монгол Улсын Засгийн газар, Бүгд Найрамдах Энэтхэг Улсын Засгийн газар хооронд байгуулсан тогтворжилтын зээлийн хэлэлцээрийг соёрхон батлах тухай хуулийн төслийг УИХ-ын чуулганы нэгдсэн хуралдаанаар хэлэлцье гэсэн томъёоллоор санал хураалгая. Гишүүд гараа өргөнө үү. 


10-аас 10. Дэмжигдэж байна. 


Горимын санал. С.Оюун гишүүн. 


С.Оюун: - Одоо нөгөө соёрхон батлахыг хэлэлцэнэ гээд одоо анхдугаар хэлэлцүүлгээр батлах гэсэн санал оруулж болдог билүү, болдоггүй билүү? 


З.Энхболд: - Болохгүй. Би зүгээр хуулиа хараад байна. Нэгэнт гарын үсэг зурахыг нь аль 9 сард өгсөн. Тэгээд соёрхон баталъя гэхээр хэлэлцэх эсэх гэдэг шат бол илүү харагдаад байгаа юм л даа. Гэхдээ хуульд тэгээд бичсэн учраас хуулиа дагахгүй бол болохгүй байна. Харин дараагийн хэлэлцүүлгийг анхны хэлэлцүүлгээр баталъя гэдэг санал хураалгаж болно. 


Дүгнэлтийг сайн дураараа унших гишүүн байна уу? Хамгийн түрүүнд ирснээр нь Д.Хаянхярваагаар уншуулъя. Өнөөдрийн хурал хаагдлаа. Баярлалаа. 


Ийм нэг цаас өгсөн байгаа. Үндэсний аудитын газар 2010 оныхоо төлөвлөгөөг боловсруулж байгаа учраас УИХ-ын гишүүдээр аудит хийлгэх саналаа өг гэсэн ийм цаас тараасан байгаа. Яах вэ гишүүдийн саналыг Байнгын хороо нэгтгээд өгөх юм. Энэ дээр гараар өгөөд, нэгтгээд цаашаа өгөх юм. 


Хуралдаан 12 цаг 11 минутад өндөрлөв. 

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ






Ц.АЛТАН-ОД

